
Texte
Transcription diplomatique

Quel coing fault il dieux que ie me pourchaſſe,            
Si ce trahiſtreau de mon heur enuieux,                       
Et ça & lá me talonne en tous lieux,                           
Entalenté de me donner la chaſſe ?                              

Ny ceſt vmbrage ou ſouuent ie tracaſſe,                      
Ny le trauail en moy laborieux,                                  
Ny d’vn public l’honneur ambicieux,                         
Me font trouuer à mes furies grace.                         

Pour deliurer mes ſens de ce fardeau,                         
En vous neuf ſœurs, en vous diuin troupeau,             
En vous ie penſe apuyer ma reſſource :                        

Mais vous neuf ſœurs, mais vous troupeau diuin,       
En vn ſentier m’acheminez en vain,                            
Qui de mes maulx eſt encore la ſource.                      

Description & Analyse du texte
GenrePoésie
FormeSonnet
VersDécasyllabe
RimesABBA ABBA CCD EED
Sujets

Mal d'amour
Sonnet méta-poétique

Les mots clés
pièce lyrique, Sonnet

